
   Çуркунне тĕнчере, улмуççи — çеçкере.

Шăпчăк кайăк суйлать кĕвĕсем.

Каç тĕтри сирĕлсен кăн-кăвак тӳпере

Тăрисем шăратаç юрăсем.



Ыйхăран вăранса, ăмăртса-васкаса

Симĕс тутăр çыхаç хурăнсем.

Куçăма илĕртсе, чунăма йăпатса

Ешереç улăхсем-çарансем.



Пулнисем-иртнисем, ытарми туйăмсем

Çепĕç юрă пулса çĕнелеç.

Улмуççи пахчинчи юрăçсем-шăпчăксем

Çак юрра тăрăшсах вĕренеç!



Çуркунне тĕнчере. Çуркунне — чĕрере!

Çӳлти Турă парать шанăçне.

Пирĕн ĕмĕр пĕрре. Тăван çĕр те пĕрре!

Пурăнар-ха пĕлсе пурнăçне!

  